
Enn er einki sum bendir á nakað skrædl hjá 
landsstýrissamgongu sum úrslit av upp­
skotinum um fiskivinnunýskipan.

Seinasta veljarakanningin, sum vit hava 
í blaðnum í dag, vísir, at samgongan heldur 
tørn. Býtið av løtingssessum millum and­
støðu og samgongu er tað sama, og býtið 
millum samgonguflokkarnar er eisini tað 
sama.

Í andstøðuni broytist býtið við tað, at 
Sjálvstýri sambært kanningini ikki kemur 
upp um sperrumarkið, og at Sambands­
flokkurin og Fólkaflokkurin fáa tey bæði 
umboðini afturat, eitt í part.

Hetta merkir so, at ágangurin ímóti 
samgonguni vegna fiskivinnunýskipan­
aruppskotið, ikki hevur havt nevniverda 
ávirkan. Eitt er, at reiðararar hava gjørt vart 
við seg, tó at teir ikki hava verið so samdir í 

kritikkinum, alt eftir, hvørji áhugamálinum 
eru. Men annað er, at fleiri fakfeløg eru farin 
saman við reiðarunum í stríðinum ímóti 
samgonguni.

Men tað tykir so ikki at gera tann stóra 
munin.

Bera vit saman veljarakanningar, sum 
vórðu gjørdar undir seinastu samgongu, 
sum sat frá 2011 til 2015, so gekk hon fram 
í fyrstu kanningunum eftir valið. Men so 
dragnaði. Tá samgongan hevði sitið í sløk 
tvey ár hevði hon í kanning mist 8,7 prosent 
av undirtøkuni.

Sitandi samgonga hevur sitið í slakar 20 
mánaðir og hevur mist 2,8 prosent av und­
irtøkuni.

Aksel V. Johannesen kann eisini ugga seg 
við, at hóast Sonja Jógvansdóttir við sínum 
1.021 atkvøðunum vendi flokkinum bakið, 

áðrenn samgongan varð skipað, so sæst tað 
ikki aftur, og hevur ikki verið at sæð aftur í 
undirtøkuni hjá Javnaðarflokkinum í velj­
arakanningunum. Sonja Jógvansdóttir fekk 
3,2 prosent av atkvøðunum á løgtingsvali­
num, og afturgongdin hjá Javnaðarflokki­
num í hesi kanningini er 0,4 prosentstig.

Tað er vanligt, at samgongur ganga aftur 
í kanningum. Og at flokkurin hjá løgmanni 
gongur aftur. Tað var eitt eindømi, tá Sam­
bandsflokkurin sum løgmansflokkurin á 
løgtingsvalinum í 2011 gekk fram við 3,7 
prosentstigum.

Serliga uppskotið um fiskivinnunýskip­
anina er aðalroyndin hjá bæði Akseli V. 
Johanensen, løgmanni, og hjá landsstýris­
samgonguni. Standa tey royndina, so ber 
nógv til hjá samgonguni.

Nú er Endurnýtslan hjá Tórshavnar kommunu 
á Hjalla aftur opin sum vanligt gerandisdagar 
mánadag til hósdag frá klokkan 8 til 17 og 
fríggjadagar frá klokkan 10 til 17. Leygardagar er 
opið frá kl.10-17. 

Síðani eldur var í køstinum inni á 
brennistøðini fyri góðum tveimum mánaðum 
síðani, hevur hon verið stongd og partvís 
stongd.

Tórshavnar kommuna skrivar, at fyrivarni tó 
verður tikið fyri, at 

ruskgoymslan aftur 
kann gerast full, og 
at Endurnýtslan 
tí aftur kann 
hava avmarkaðar 
upplatingartíðir. 
Fyribils er tó opið 
aftur sum vanligt.

Sosialráðgevar í Almanna­
verkinum innstillaðu teir 
arbeiðsgevarar, sum tey mettu 
hava gjørt serligan mun, tá 
tað snýr seg um at hava fólk 
við serligum tørvi í starvi.

Í innstillingini hevði sos­
ialráðgevin skrivað, at Reyni 
Service hevði víst heilt ser­
stakt tol, góð evni at seta seg 

inn í støðuna hjá borgarunum, 
og at felagið dugdi sera væl at 
seta hóskandi krøv.

Harumframt varð undir­
strikað, at Reyni Service var 
farið langt út um tað, sum 
kann væntast av einum ar­
beiðsgevara. Úrslitið er, at 
borgararnir trívast í starvi 
sínum, hava fingið styrkt 

sjálvsálit og sjálvsvirði og eru 
í dag ein samvirkin partur av 
arbeiðsplássinum.

Heiðurin, Ársins rúmligi 
arbeiðsgevari, var fyrstu ferð 
latin í 2015, og tá varð tað EL-
Net, sum fekk standmynd og 
heiður.

Reyni Service ársins 
rúmligi arbeiðsgevari

Á myndini síggjast Sámal av Reyni, stjóri í Reyni Service, Eyðgunn Samuelsen, landsstýris
kvinna í Almannamálum og Lennart Magnusson, umboð fyri Verkstaðið Vón, sum hevur 
gjørt standmyndina


